
Sèvis Edikasyon Espesyal Preskolè: Yon Apèsi pou Fanmi 
 

 
 
POU KÒMANSE 
Komite pou edikasyon espesyal preskolè Committee on Preschool Special Education (CPSE) responsab pou bay 
sèvis edikasyon espesyal pou timoun laj 3 ane rive 5 ane ki gen andikap oswa reta nan devlòpman yo.  
 
Timoun ka kòmanse resevwa sèvis edikasyon espesyal preskolè pandan ane lè yo vin gen laj 3 ane a. Dat egzat 
la depann sou dat anivèsè timoun lan. 
 

Timoun ki fèt an 1ye janvye – 30 jen Timoun ki fèt an 1ye jiyè – 31 desanm 

Sèvis ka kòmanse nan dat 2 janvye ane li vin gen laj 3 ane a.  Sèvis ka kòmanse nan dat 1ye jiyè ane li vin gen laj 3 ane a. 

 

 
 
REKÒMANDASYON 
Si pitit ou parèt li gen reta nan devlòpman oswa yon andikap, ou ka kontakte CPSE pou mande pou evalye pitit 
ou a pou wè si li bezwen sèvis edikasyon espesyal. Yo rele sa yon rekòmandasyon (referal).  
 
Ki etap pou fè pou rekòmande yon timoun pou CPSE? 
 
ETAP 1: KONNEN NAN KI DISTRI TIMOUN LAN AP VIV 

 Rele 311 oswa 

 Ale sou sitwèb Depatman edikasyon NYS a anhttp://schools.nyc.gov/schoolsearch/, antre adrès kote 
pitit ou a rete a kote ki di “location” epi klike “search.” Klike sou premye “zoned” school nan rezilta ki 
parèt la. Distri kote pitit ou a rete a se distri lekòl "zoned" sa a. 

 
ETAP 2: JWENN ADRÈS BIWO CPSE DISTRI KOTE TIMOUN LAN ABITE A 

 Rele 311 oswa 

 Ale sou sitwèb Depatman edikasyon an nan 
http://schools.nyc.gov/Academics/SpecialEducation/Help/Contacts/CSECPSE   

 
ETAP 3: VOYE YON REKÒMANDASYON ALEKRI BAY CPSE AN PA FAKS OSWA PA LAPÒS 
Nan rekòmandasyon an, ou sipoze: 

 Di w ap mande yon evalyasyon edikasyon espesyal preskolè.  

 Dekri pwoblèm ou genyen osijè devlòpman pitit ou a ak nenpòt sèvis pitit ou a te resevwa avan.  

 Bay tout enfòmasyon pou yo kontakte w, tankou adrès ak nimewo telefòn kote CPSE a kapab  
kontakte w.  

 Di nan ki lang fanmi an prefere kominike, si se pa anglè. 
 
Rekòmandasyon an dwe fèt alekri. 
  

http://schools.nyc.gov/schoolsearch/
http://schools.nyc.gov/Academics/SpecialEducation/Help/Contacts/CSECPSE


EVALYASSON 
Apre ou fin soumèt rekòmandasyon an, CPSE a ap voye yon pake rekòmandasyon ki gen yon lis lokal yo 
apwouve ki ka fè evalyasyon an. Dèke ou resevwa pake a, ou sipoze chwazi yon lokal pou evalyasyon an epi 
pran yon randevou. Si yon timoun pa pale anglè, asire ou chwazi yon lokal ki ofri evalyasyon bileng. Nan 
premye randevou a, y ap mande w pou bay konsantman w alekri ki konfime ou konprann pwosesis la epi ou 
dakò pou evalyasyon an. Si ou chwazi pou pa bay konsantman w, yo p ap evalye pitit ou a.  
 

 
 
REYINYON CPSE 
Apre evalyasyon an, y ap fè yon reyinyon CPSE. Nan reyinyon sa a, ekip la ap revize evalyasyon an pou wè si 
pitit ou a elijib pou sèvis edikasyon espesyal preskolè. Si yo jwenn pitit ou a elijib, ekip la pral travay avèk ou 
pou kreye yon Plan edikasyon endividyèl Individualized Education Program (IEP). Yon IEP gen ladan konesans 
ak abilite, objektif, ak sipò ak sèvis yo gen pou ba li. 
 
Apre reyinyon an, CPSE ou a ap fè aranjman pou yo ba ou sèvis ak oswa pwogram sa yo, san ou pa peye anyen. 
Yo p ap kòmanse sèvis yo pazavan ou bay konsantman w alekri pou yo kòmanse sèvis yo. 
 

 
 
SÈVIS 
Nan sèvis edikasyon espesyal preskolè yo kapab genyen: 

 Sèvis ki mache avèk edikasyon espesyal tankou langaj, occupational, oswa terapi fizik oswa konsèy;  

 Pwofesè Special Education Itinerant Teacher (SEIT) ki bay enstriksyon yo fè espesyalman pou  
timoun lan;  

 Pwogram entegre mwatye jounen ak tout jounen, kote yo anseye ni elèv ki gen andikap, ni sa ki pa gen 
andikap nan menm salklas la avèk yon pwofesè edikasyon jeneral ak edikasyon espesyal; oswa 

 Klas tout jounen oswa mwatye jounen, kote tout elèv yo se elèv preskolè ki gen andikap. 
 
Timoun yo rekòmande pou resevwa SEIT ak/oswa sèvis ki mache avèk edikasyon espesyal gen dwa resevwa 
sèvis sa yo nan pwogram preskolè a oswa nan sant gadri yo ale a. 
 

 
 
KONTAK 
Si nenpòt lè ou bezwen sipò pandan pwosesis CPSE a, ou dwe kontakte: 

 Depatman Edikasyon Vil Nouyòk (DOE) 
 CPSE distri kote timoun lan abite a 
 Imèl specialeducation@schools.nyc.gov  
 Liy sèvis kliyantèl Edikasyon espesyal (718-935-2007) 

 

 Early Childhood Direction Center (ECDC) nan borough kote you abite a: 
 Bronx (347-271-8159) 
 Brooklyn (718-437-3794) 
 Manhattan (212-746-6175) 
 Queens (718-215-1299) 
 Staten Island (718-226-6670) 

mailto:specialeducation@schools.nyc.gov

